
ՀՀ ՄՇԱԿՈՒՅԹԻ ՆԱԽԱՐԱՐՈՒԹՅՈՒՆ
ԵԶՐԱԿԱՑՈՒԹՅՈՒՆ

2018Թ. ՄԱՐՏԻ 20-ԻՆ ՍՏՈՐԱԳՐՎԱԾ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ԵՎՐՈՊԱԿԱՆ ՀԱՆՁՆԱԺՈՂՈՎԻ ՄԻՋԵՎ ՄՇԱԿՈՒԹԱՅԻՆ ԵՎ ՍՏԵՂԾԱԳՈՐԾ ՈԼՈՐՏՆԵՐԻ ՀԱՄԱՐ ՄԻՈՒԹՅԱՆ «ՍՏԵՂԾԱԳՈՐԾ ԵՎՐՈՊԱ» ԾՐԱԳՐԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄԱՍՆԱԿՑՈՒԹՅԱՆ ՎԵՐԱԲԵՐՅԱԼ» ՓՈԽԸՄԲՌՆՄԱՆ ՀՈՒՇԱԳՐՈՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՄԱՐ ՖԻՆԱՆՍԱԿԱՆ ՊԱՐՏԱՎՈՐՈՒԹՅՈՒՆՆԵՐ ՆԱԽԱՏԵՍՈՂ ԴՐՈՒՅԹՆԵՐԻ ԱՌԿԱՅՈՒԹՅԱՆ ՄԱՍԻՆ

2018թ. մարտի 20-ին ստորագրված «Հայաստանի Հանրապետության Կառավարության և Եվրոպական հանձնաժողովի միջև մշակութային և ստեղծագործ ոլորտների համար Միության «Ստեղծագործ Եվրոպա» ծրագրին Հայաստանի Հանրապետության մասնակցության վերաբերյալ» փոխըմբռնման հուշագրի (այսուհետ՝ Հուշագիր) կապակցությամբ հայտնում ենք հետևյալը.
Հուշագրի հոդված 2-ի 4-րդ մասի համաձայն՝ Ծրագիրն իրականացնելու նպատակով Հայաստանը ներպետական մակարդակով կստեղծի համապատասխան կառույցներ ու մեխանիզմներ և կձեռնարկի բոլոր այն անհրաժեշտ միջոցներն աշխատանքների ներպետական համակարգման և կազմակերպման համար՝ համաձայն 1295/2013 կանանակարգի համապատասխան դրույթների: Մասնավորապես, Հայաստանը կձեռնարկի  Ստեղծագործ Եվրոպա» հարթակի ստեղծումը՝ Կանոնակարգի 16-րդ հոդվածի և  Հանձնաժողովի կողմից տրամադրված ուղեցույցի համաձայն:

Նույն հոդվածի 5-րդ մասի համաձայն՝ Հայաստանը յուրաքանչյուր տարի ֆինանսական հատկացում կկատարի Եվրոպական միության ընդհանուր բյուջե, որի չափը կազմում է 52.000 եվրո (Հավելված I):


Հետագա տարիների համար Հայաստանի կողմից կատարվելիք ֆինանսական հատկացումը կվերագնահատվի և կարող է տարեկան կտրվածքով փոփոխվել Եվրոպական հանձնաժողովի կողմից:

Այդ կապակցությամբ տեղեկացնում ենք, որ վերը նշված դրույթները Հայաստանի Հանրապետության համար ֆինանսական պարտավորություններ չեն նախատեսում՝ հաշվի առնելով, որ ՀՀ 2018թ. պետական բյուջեով ՀՀ մշակույթի նախարարությանը Մշակութային միջոցառումների իրականացում» ծրագրի Միջազգային մշակութային համագործակցության իրականացում, սփյուռքի հետ համագործակցություն, հայ մշակույթի պահպանում» միջոցառումների շրջանակներում նախատեսված է 31,000.0 հազ. դրամ անդամակցության վճար և Ստեղծագործ Եվրոպա» Հայաստանի գրասենյակի պահպանության ծախսեր՝ 5,000.0 հազ. դրամ: 


ԱՐՄԵՆ ՀԱՅՐԱՊԵՏՅԱՆ
Կատ.՝ Միջազգային համագործակցության վարչություն

Հեռ. (011) 800 351


0010, Երևան, Մելիք-Ադամյան փող. 1

